
 

 

ÁKVÖRÐUN SAMEIGINLEGU EES-NEFNDARINNAR   

nr. 5/2024 

frá 2. febrúar 2024 

um breytingu á I. viðauka (Heilbrigði dýra og plantna) við EES-

samninginn 

SAMEIGINLEGA EES-NEFNDIN HEFUR, 

með vísan til samningsins um Evrópska efnahagssvæðið („EES-samningurinn“), 

einkum 98. gr., 

og að teknu tilliti til eftirfarandi: 

1) Fella ber inn í EES-samninginn framkvæmdarreglugerð framkvæmda-

stjórnarinnar (ESB) 2021/384 frá 3. mars 2021 um heppileika nafngifta á 

yrkjum af tegundum nytjaplantna í landbúnaði og grænmetistegunda og um 

niðurfellingu á reglugerð (EB) nr. 637/2009 (1). 

2) Framkvæmdarreglugerð (ESB) 2021/384 fellir úr gildi reglugerð fram-

kvæmdastjórnarinnar (EB) nr. 637/2009 (2), sem hefur verið tekin upp í 

EES-samninginn, og ber því að fella hana brott samkvæmt samningnum. 

3) Ákvörðun þessi varðar löggjöf um heilbrigði plantna. Ákvæði löggjafar um 

heilbrigði plantna skulu ekki gilda að því er varðar Liechtenstein meðan 

ákvæði samnings Evrópubandalagsins og Sambandsríkisins Sviss um 

verslun með landbúnaðarvörur taka einnig til Liechtenstein, eins og til-

greint er í aðlögunarákvæðum vegna einstakra atvinnugreina í I. viðauka 

við EES-samninginn. Ákvörðun þessi á því ekki að gilda gagnvart 

Liechtenstein. 

4) I. viðauki við EES-samninginn breytist því í samræmi við það. 

SAMÞYKKT ÁKVÖRÐUN ÞESSA: 

1. gr. 

Eftirfarandi kemur í stað texta 18. liðar (reglugerð framkvæmdastjórnarinnar 

(EB) nr. 637/2009) í hluta 2. í III. kafla I. viðauka við EES-samninginn: 

„32021 R 0384: Framkvæmdarreglugerð framkvæmdastjórnarinnar (ESB) 

2021/384 frá 3. mars 2021 um heppileika nafngifta á yrkjum af tegundum nytja-

plantna í landbúnaði og grænmetistegunda og um niðurfellingu á reglugerð (EB) 

nr. 637/2009 (Stjtíð. ESB L 74, 4.3.2021, bls. 27). 

  

(1) Stjtíð. ESB L 74, 4.3.2021, bls. 27. 

(2) Stjtíð. ESB L 191, 23.7.2009, bls. 10. 



 

 

Ákvæði reglugerðarinnar skulu, að því er samning þennan varðar, aðlöguð sem 

hér segir: 

a) Í a-lið 2. mgr. 2. gr., er orðunum „, eða notkun yrkisheitis á yfirráðasvæði 

EFTA-ríkjanna er útilokuð samkvæmt landslögum hlutaðeigandi EFTA-ríkis 

um eldri rétt þriðja aðila“ bætt við á eftir orðunum „1. mgr. 3. gr.“. 

b) Eftirfarandi undirgrein bætist við á eftir d-lið 2. mgr. 3. gr.: 

„Að því er EFTA-ríkin varðar, skal hið sama eiga við um ákvæði sem talin 

eru upp í liðum b) - d). Að því er varðar ákvæði sem talin eru upp í lið a), 

skal yrkisheitið á yfirráðasvæði EFTA-ríkjanna vera útilokað þar sem yrkis-

heitið myndi brjóta gegn samsvarandi ákvæðum landslaga EFTA-ríkjanna að 

því er varðar landfræðilegar merkingar, upprunatáknanir eða hefðbundnar 

afurðir eða matvæli sem viðurkennt er að hafi tiltekin sérkenni sem varða 

landbúnaðarafurðir og matvæli.“. 

c) Í 3. mgr. 3. gr., að því er varðar EFTA-ríkin: 

i) Orðunum „í Sambandinu“ skal bætt við á eftir orðunum „1. mgr., skal“; 

ii) Orðunum „Að því er EFTA-ríkin varðar, má útiloka yrkisheiti vegna 

eldri réttar þriðja aðila samkvæmt landslögum EFTA-ríkjanna.“ skal 

bætt við á eftir orðunum „raunverulegan uppruna afurðarinnar.“. 

d) Í 4. mgr. 3. gr. bætast orðin „Þetta gildir ekki um EFTA-ríkin.“ við á eftir 

orðunum „að breyttu breytanda.“.“ 

2. gr. 

Íslenskur og norskur texti framkvæmdarreglugerðar (ESB) 2021/384, sem 

verður birtur í EES-viðbæti við Stjórnartíðindi Evrópusambandsins, telst full-

gildur. 

3. gr. 

Ákvörðun þessi öðlast gildi 3. febrúar 2024, að því tilskildu að allar tilkynningar 

samkvæmt 1. mgr. 103. gr. EES-samningsins hafi farið fram (). 

4. gr. 

Ákvörðun þessi skal birt í EES-deild Stjórnartíðinda Evrópusambandsins og 

EES-viðbæti við þau. 

Gjört í Brussel 2. febrúar 2024. 

Fyrir hönd sameiginlegu EES-nefndarinnar 

  

() Engin stjórnskipuleg skilyrði gefin til kynna. 



 

 

Nicolas von Lingen 

formaður. 

 


